Dat
Chè Paran/ responsab,

Depatman Edikasyon eta Florid (FDOE) la ta renmen fè w konnen pitit ou a ap gen pou l pran Egzamen Ekriti FCAT nan dat Madi 28 fevriye 2012.  

Elèv 4yèm, 8yèm, ak 10yèm ane ap konpoze nan yon sesyon k ap dire 45 minit kote elèv yo ap ekri yon disètasyon apati yon sijè yo bayo. Pitit ou a ap resevwa yon fèy pou l reflechi ak devlope disètasyon lan, men repons yo dwe anrejistre nan katab ekriti a.  Aprè sa, pitit ou a ap resevwa yon nòt soti nan echèl 1 rive 6 pwen.  

Tanpri, fè setèn ou revize règleman anba yo anvan jou egzamen an:

■ Aparèy elektwonik—Elèv yo pa gen dwa pote OKENN aparèy elektwonik pandan sesyon egzaman an, enkli, men pa gen eksepsyon pou telefòn pòtab ak telefòn entelijan (smart phones), menm si yo fèmen telefòn yo. Nou ankouraje elèv yo kite aparèy elektwonik yo lakay oswa kadnase yo nan kazye pèsonèl nan jou egzamen an.

■ Onètete Akademik —Anvan egzamen an y ap mande pitit ou a pou l siyen yon kontra angajman garanti ki di mwen dakò pou m pa bay oswa resevwa okenn asistans ki pa otorize pandan sesyon egzamen sa a. Mwen konnen si m bay oswa resevwa yon tèl asistans pandan dewoulman egzamen an sa rele pran poul epi sa ap lakòz yo anile rezilta egzamen mwen an.   Si yo kenbe nenpòt elèv ap pran poul pandan dewoulman egzamen an, yo p ap korije egzamen pa w la.

■ Soti deyò lakou lekòl la—Si pitit ou a kite lakou lekòl la avan li fin konpoze (pou repa midi, yon randevou, maladi, etc.), yo P AP kite l fini rès egzamen an. Si pitit ou a pa pote l byen nan jou egzamen an, l ap pi bon pou l tann epi pran egzamen an nan jou ratraj la. Yo rezève dat mèkredi 29 fevriye ak jedi 1ye mas kòm jou ratrapaj pou Egzamen Ekriti FCAT.

Si ou genyen nenpòt kesyon konsènan fason yo jere egzamen sa a, ou kapab kontakte [School Contact] nan [Contact Info]. Pou plis enfòmasyon osijè evalyasyon pwogram tout eta a, vizite sit entènèt FDOE nan http://fcat.fldoe.org/.  

Mèsi pou sipò ou bay pitit ou a pandan l ap prepare l pou egzamene an.  

Sensèman,

[Principal Name]
